
 
 
 
 
 
Nr. 443 12. apríl 2022 

REGLUGERÐ 
um (3.) breytingu á reglugerð nr. 580/2021 um gildistöku framkvæmdarreglugerðar  

framkvæmdastjórnarinnar (ESB) 2021/404 um skrár yfir þriðju lönd,  
yfirráðasvæði eða hluta þeirra þaðan sem heimilt er að flytja inn dýr,  

kímefni og afurðir úr dýraríkinu til Sambandsins í samræmi  
við reglugerð Evrópuþingsins og ráðsins (ESB) 2016/429. 

 
1. gr. 

Við 1. gr. reglugerðarinnar bætast tveir nýir töluliðir, 14. og 15. tölul., svohljóðandi: 
14. Framkvæmdarreglugerð framkvæmdastjórnarinnar (ESB) 2022/194 frá 10. febrúar 2022 um 

breytingu á V. og XIV. viðauka við framkvæmdarreglugerð (ESB) 2021/404 að því er varðar 
færslurnar fyrir Breska konungsríkið í skránum yfir þriðju lönd sem hafa heimild til að flytja 
inn sendingar af alifuglum, kímefnum úr alifuglum og nýju kjöti af alifuglum og veiðifuglum 
til Sambandsins. 

15. Framkvæmdarreglugerð framkvæmdastjórnarinnar (ESB) 2022/249 frá 18. febrúar 2022 um 
breytingu á V. og XIV. viðauka við framkvæmdarreglugerð (ESB) 2021/404 að því er varðar 
færslurnar fyrir Breska konungsríkið í skránum yfir þriðju lönd sem hafa heimild til að flytja 
inn sendingar af alifuglum, kímefnum úr alifuglum og nýju kjöti af alifuglum og veiðifuglum 
til Sambandsins. 

 
2. gr. 

Framkvæmdarreglugerðir framkvæmdastjórnarinnar sem nefndar eru í 1. gr. eru birtar sem 
fylgiskjöl 1 og 2 við þessa reglugerð. 

 
3. gr. 

Reglugerð þessi er sett með stoð í lögum nr. 54/1990, um innflutning dýra, lögum nr. 25/1993, 
um dýrasjúkdóma og varnir gegn þeim, lögum nr. 93/1995, um matvæli, lögum nr. 66/1998, um dýra-
lækna og heilbrigðisþjónustu við dýr, lögum nr. 60/2006, um varnir gegn fisksjúkdómum og lögum 
nr. 71/2008, um fiskeldi, öll með síðari breytingum. 

Reglugerðin öðlast þegar gildi. 
 

Matvælaráðuneytinu, 12. apríl 2022. 
 

Svandís Svavarsdóttir. 
Emilía Madeleine Heenen. 

Fylgiskjal 1. 

FRAMKVÆMDARREGLUGERÐ FRAMKVÆMDASTJÓRNARINNAR (ESB) 2022/194 
frá 10. febrúar 2022 

um breytingu á V. og XIV. viðauka við framkvæmdarreglugerð (ESB) 2021/404 að því er varðar færslurnar  
fyrir Breska konungsríkið í skránum yfir þriðju lönd sem hafa heimild til að flytja inn sendingar  
af alifuglum, kímefnum úr alifuglum og nýju kjöti af alifuglum og veiðifuglum til Sambandsins 

 
FRAMKVÆMDASTJÓRN EVRÓPUSAMBANDSINS HEFUR, 
með hliðsjón af sáttmálanum um starfshætti Evrópusambandsins, 
með hliðsjón af reglugerð Evrópuþingsins og ráðsins (ESB) 2016/429 frá 9. mars 2016 um smitandi dýrasjúkdóma og um breyt-
ingu og niðurfellingu á tilteknum gerðum á sviði dýraheilbrigðis (lög um dýraheilbrigði) (1), einkum 1. mgr. 230. gr. og 1. mgr. 
232. gr., 
og að teknu tilliti til eftirfarandi: 
1) Í reglugerð (ESB) 2016/429 er þess krafist að sendingar af dýrum, kímefnum og afurðum úr dýraríkinu inn í Sambandið 

verði að koma frá þriðja landi eða yfirráðasvæði eða svæði eða hólfi þess sem er skráð í samræmi við 1. mgr. 230. gr. þeirrar 
reglugerðar. 

2) Í framseldri reglugerð framkvæmdastjórnarinnar (ESB) 2020/692 (2) er mælt fyrir um dýraheilbrigðiskröfur sem sendingar 
af tilteknum tegundum og flokkum dýra, kímefna og afurða úr dýraríkinu, sem koma frá þriðju löndum eða yfirráðasvæðum 
eða svæðum þeirra, eða frá hólfum þeirra ef um er að ræða lagareldisdýr, verða að uppfylla til að koma inn í Sambandið. 

3) Í framkvæmdarreglugerð framkvæmdastjórnarinnar (ESB) 2021/404 (3) er komið á fót skrám yfir þriðju lönd eða yfirráða-
svæði eða svæði þeirra eða hólf þeirra þaðan sem heimilt er að flytja inn tegundir og flokka dýra, kímefna og afurða úr 
dýraríkinu, sem falla undir gildissvið framseldrar reglugerðar (ESB) 2020/692, til Sambandsins. 

4) Í V. og XIV. viðauka við framkvæmdarreglugerð (ESB) 2021/404 eru nánar tiltekið settar fram skrár yfir þriðju lönd eða 
yfirráðasvæði eða svæði þeirra sem hafa heimild til, eftir því sem við á, að flytja inn sendingar af alifuglum, kímefnum úr 
alifuglum og nýju kjöti af alifuglum og veiðifuglum til Sambandsins. 

5) Breska konungsríkið tilkynnti framkvæmdastjórninni um uppkomu alvarlegrar fuglainflúensu í alifuglum. Uppkoman var í 
grennd við Ross-on-Wye, Hereford and South Herefordshire, Herefordshire á Englandi og var staðfest með greiningu á 
rannsóknarstofu (víxlritakjarnsýrumögnun) 20. janúar 2022. 

6) Til viðbótar tilkynnti Breska konungsríkið framkvæmdastjórninni um uppkomu alvarlegrar fuglainflúensu í alifuglum. Upp-
koman var í grennd við Crewe, Cheshire East, Cheshire á Englandi og var staðfest með greiningu á rannsóknarstofu (víxl-
ritakjarnsýrumögnun) 22. janúar 2022. 

7) Enn fremur tilkynnti Breska konungsríkið framkvæmdastjórninni um uppkomu alvarlegrar fuglainflúensu í alifuglum. Upp-
koman var í grennd við Byker, Newcastle Upon Tyne, Tyne & Wear á Englandi og var staðfest með greiningu á rannsóknar-
stofu (víxlritakjarnsýrumögnun) 25. janúar 2022. 

8) Auk þess tilkynnti Breska konungsríkið framkvæmdastjórninni um uppkomur alvarlegrar fuglainflúensu í alifuglum. Upp-
komurnar voru í grennd við Calveley, Cheshire East, Cheshire á Englandi og í grennd við Ashleworth, Tewkesbury, 
Gloucestershire á Englandi og voru staðfestar með greiningu á rannsóknarstofu (víxlritakjarnsýrumögnun) 28. janúar 2022. 

9) Heilbrigðisyfirvöld á sviði dýra og dýraafurða í Breska konungsríkinu komu upp 10 km varnarsvæði umhverfis starfsstöðina 
sem varð fyrir áhrifum og innleiddu niðurskurðarstefnu til að verjast tilvist alvarlegrar fuglainflúensu og hefta útbreiðslu 
sjúkdómsins. 

10) Breska konungsríkið hefur lagt upplýsingar fyrir framkvæmdastjórnina um faraldsfræðilegar aðstæður á yfirráðasvæði sínu 
og til hvaða aðgerða það hefur gripið til að koma í veg fyrir frekari útbreiðslu alvarlegrar fuglainflúensu. Framkvæmda-
stjórnin hefur lagt mat á þessar upplýsingar. Á grundvelli þessa mats ætti ekki lengur að heimila komu sendinga af alifuglum, 
kímefnum úr alifuglum og nýju kjöti af alifuglum og veiðifuglum inn í Sambandið frá svæðunum þar sem heilbrigðisyfirvöld 
á sviði dýra og dýraafurða í Breska konungsríkinu settu takmarkanir vegna nýlegra uppkoma alvarlegrar fuglainflúensu. 

11) Því ætti að breyta V. og XIV. viðauka við framkvæmdarreglugerð (ESB) 2021/404 til samræmis við það. 
12) Að teknu tilliti til núverandi faraldsfræðilegrar stöðu í Breska konungsríkinu að því er varðar alvarlega fuglainflúensu og 

alvarlega áhættu á að hún berist inn í Sambandið ættu breytingarnar sem gerðar eru á framkvæmdarreglugerð (ESB) 
2021/404 með þessari reglugerð að taka gildi sem fyrst. 

13) Ráðstafanirnar, sem kveðið er á um í þessari reglugerð, eru í samræmi við álit fastanefndarinnar um plöntur, dýr, matvæli 
og fóður. 

  
(1) Stjtíð. ESB L 84, 31.3.2016, bls. 1. 
(2) Framseld reglugerð framkvæmdastjórnarinnar (ESB) 2020/692 frá 30. janúar 2020 um viðbætur við reglugerð Evrópuþingsins og ráðsins (ESB) 

2016/429 að því er varðar reglur um komu sendinga af tilteknum dýrum, kímefni og afurðum úr dýraríkinu inn í Sambandið og um tilflutning þeirra 
og meðhöndlun eftir komu (Stjtíð. ESB L 174, 3.6.2020, bls. 379). 

(3) Framkvæmdarreglugerð framkvæmdastjórnarinnar (ESB) 2021/404 frá 24. mars 2021 um skrár yfir þriðju lönd, yfirráðasvæði eða hluta þeirra þaðan 
sem heimilt er að flytja inn dýr, kímefni og afurðir úr dýraríkinu til Sambandsins í samræmi við reglugerð Evrópuþingsins og ráðsins (ESB) 2016/429 
(Stjtíð. ESB L 114, 31.3.2021 bls. 1). 

SAMÞYKKT REGLUGERÐ ÞESSA: 

1. gr. 
Ákvæðum V. og XIV. viðauka við framkvæmdarreglugerð (ESB) 2021/404 er breytt í samræmi við viðaukann við þessa reglu-
gerð. 
 

2. gr. 
Reglugerð þessi öðlast gildi daginn eftir að hún birtist í Stjórnartíðindum Evrópusambandsins. 
Reglugerð þessi er bindandi í heild sinni og gildir í öllum aðildarríkjunum án frekari lögfestingar. 
 

Gjört í Brussel 10. febrúar 2022. 
 

Fyrir hönd framkvæmdastjórnarinnar, 
Ursula von der Leyen 

forseti. 

Fylgiskjal 2. 

FRAMKVÆMDARREGLUGERÐ FRAMKVÆMDASTJÓRNARINNAR (ESB) 2022/249 
frá 18. febrúar 2022 

um breytingu á V. og XIV. viðauka við framkvæmdarreglugerð (ESB) 2021/404 að því er varðar færslurnar  
fyrir Breska konungsríkið í skránum yfir þriðju lönd sem hafa heimild til að flytja inn sendingar  
af alifuglum, kímefnum úr alifuglum og nýju kjöti af alifuglum og veiðifuglum til Sambandsins 

 
FRAMKVÆMDASTJÓRN EVRÓPUSAMBANDSINS HEFUR, 
með hliðsjón af sáttmálanum um starfshætti Evrópusambandsins, 
með hliðsjón af reglugerð Evrópuþingsins og ráðsins (ESB) 2016/429 frá 9. mars 2016 um smitandi dýrasjúkdóma og um breyt-
ingu og niðurfellingu á tilteknum gerðum á sviði dýraheilbrigðis (lög um dýraheilbrigði) (1), einkum 1. mgr. 230. gr. og 1. mgr. 
232. gr., 
og að teknu tilliti til eftirfarandi: 
1) Í reglugerð (ESB) 2016/429 er þess krafist að sendingar af dýrum, kímefnum og afurðum úr dýraríkinu inn í Sambandið 

verði að koma frá þriðja landi eða yfirráðasvæði eða svæði eða hólfi þess sem er skráð í samræmi við 1. mgr. 230. gr. þeirrar 
reglugerðar. 

2) Í framseldri reglugerð framkvæmdastjórnarinnar (ESB) 2020/692 (2) er mælt fyrir um dýraheilbrigðiskröfur sem sendingar 
af tilteknum tegundum og flokkum dýra, kímefna og afurða úr dýraríkinu, sem koma frá þriðju löndum eða yfirráðasvæðum 
eða svæðum þeirra, eða frá hólfum þeirra ef um er að ræða lagareldisdýr, verða að uppfylla til að koma inn í Sambandið. 

3) Í framkvæmdarreglugerð framkvæmdastjórnarinnar (ESB) 2021/404 (3) er komið á fót skrám yfir þriðju lönd eða yfirráða-
svæði eða svæði þeirra eða hólf þeirra þaðan sem heimilt er að flytja inn tegundir og flokka dýra, kímefna og afurða úr 
dýraríkinu, sem falla undir gildissvið framseldrar reglugerðar (ESB) 2020/692, til Sambandsins. 

4) Í V. og XIV. viðauka við framkvæmdarreglugerð (ESB) 2021/404 eru nánar tiltekið settar fram skrár yfir þriðju lönd eða 
yfirráðasvæði eða svæði þeirra sem hafa heimild til, eftir því sem við á, að flytja inn sendingar af alifuglum, kímefnum úr 
alifuglum og nýju kjöti af alifuglum og veiðifuglum til Sambandsins. 

5) Breska konungsríkið tilkynnti framkvæmdastjórninni um uppkomu alvarlegrar fuglainflúensu í alifuglum. Uppkoman var í 
grennd við Bishop’s Waltham, Winchester, Hampshire á Englandi og var staðfest með greiningu á rannsóknarstofu (víxl-
ritakjarnsýrumögnun) 4. febrúar 2022. 

6) Heilbrigðisyfirvöld á sviði dýra og dýraafurða í Breska konungsríkinu komu upp 10 km varnarsvæði umhverfis starfsstöðina 
sem varð fyrir áhrifum og innleiddu niðurskurðarstefnu til að verjast tilvist alvarlegrar fuglainflúensu og hefta útbreiðslu 
sjúkdómsins. 

7) Breska konungsríkið hefur lagt upplýsingar fyrir framkvæmdastjórnina um faraldsfræðilegar aðstæður á yfirráðasvæði sínu 
og til hvaða aðgerða það hefur gripið til að koma í veg fyrir frekari útbreiðslu alvarlegrar fuglainflúensu. Framkvæmda-
stjórnin hefur lagt mat á þessar upplýsingar. Á grundvelli þessa mats ætti ekki lengur að heimila komu sendinga af alifuglum, 
kímefnum úr alifuglum og nýju kjöti af alifuglum og veiðifuglum inn í Sambandið frá svæðunum þar sem heilbrigðisyfirvöld 
á sviði dýra og dýraafurða í Breska konungsríkinu settu takmarkanir vegna nýlegra uppkoma alvarlegrar fuglainflúensu. 

8) Því ætti að breyta V. og XIV. viðauka við framkvæmdarreglugerð (ESB) 2021/404 til samræmis við það. 
9) Að teknu tilliti til núverandi faraldsfræðilegrar stöðu í Breska konungsríkinu að því er varðar alvarlega fuglainflúensu og 

alvarlega áhættu á að hún berist inn í Sambandið ættu breytingarnar sem gerðar eru á framkvæmdarreglugerð (ESB) 
2021/404 með þessari reglugerð að taka gildi sem fyrst. 

10) Ráðstafanirnar, sem kveðið er á um í þessari reglugerð, eru í samræmi við álit fastanefndarinnar um plöntur, dýr, matvæli 
og fóður. 

SAMÞYKKT REGLUGERÐ ÞESSA: 
1. gr. 

Ákvæðum V. og XIV. viðauka við framkvæmdarreglugerð (ESB) 2021/404 er breytt í samræmi við viðaukann við þessa reglu-
gerð. 
 

2. gr. 
Reglugerð þessi öðlast gildi daginn eftir að hún birtist í Stjórnartíðindum Evrópusambandsins. 

  
(1) Stjtíð. ESB L 84, 31.3.2016, bls. 1. 
(2) Framseld reglugerð framkvæmdastjórnarinnar (ESB) 2020/692 frá 30. janúar 2020 um viðbætur við reglugerð Evrópuþingsins og ráðsins (ESB) 

2016/429 að því er varðar reglur um komu sendinga af tilteknum dýrum, kímefni og afurðum úr dýraríkinu inn í Sambandið og um tilflutning þeirra 
og meðhöndlun eftir komu (Stjtíð. ESB L 174, 3.6.2020, bls. 379). 

(3) Framkvæmdarreglugerð framkvæmdastjórnarinnar (ESB) 2021/404 frá 24. mars 2021 um skrár yfir þriðju lönd, yfirráðasvæði eða hluta þeirra þaðan 
sem heimilt er að flytja inn dýr, kímefni og afurðir úr dýraríkinu til Sambandsins í samræmi við reglugerð Evrópuþingsins og ráðsins (ESB) 2016/429 
(Stjtíð. ESB L 114, 31.3.2021 bls. 1). 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 
 

Gjört í Brussel 18. febrúar 2022. 
Fyrir hönd framkvæmdastjórnarinnar, 

Ursula von der Leyen 
forseti. 

